
					এই পাতাটির মুদ্রণ সংশোধন করা প্রয়োজন। 
ミミ ケ রবীন্দ্র-রচনাবলী
ইন্দু। তবে এখন ভ্ৰমসংশোধন করুন- এই নিন। আপনার খাতা । আমি চললুম।
[ প্ৰস্থান গদাই । (উচ্চস্বরে) শুনে যান, আপনারও বোধ হচ্ছে যেন একটা ভ্রম হয়েছিল- সেটাও অনুগ্রহ করে সংশোধন করে নেবেন— সুবিধে আছে, আপনাকে সেইসঙ্গে ছন্দ বদলাতে হবে না। — হায় রে, সেই মোজার কবিতাটা যে অপরাধের বোঝা হয়ে আমার অ্যানাটমির নোট-বইটা চেপে রইল । মেজর অপারেশন করলেও যে ওটাকে ছাঁটা যাবে না । আর সেই রিফু-করা মোজা কি-জোড়া । আজও যে প্ৰাণ ধরে সেগুলো ফিরিয়ে দিতে পারি নি। তার উপরে সেদিন থেকে ভরু ফুলুরিওয়ালার তেলে-ভাজা বেগনি খেয়ে খেয়ে অম্লশূল হবার জো হল । ঠাকুরদাসীকে খুঁজে বের করতে হবে । সে বুড়িটাকে— ইচ্ছে করছে- থাক, সে আর বলে কাজ নেই।
নিবারণের প্রবেশ
নিবারণ । দেখো বাপু, শিবু আমার বাল্যকালের বন্ধু— আমার বড়ো ইচ্ছে, তার সঙ্গে আমার একটা পারিবারিক বন্ধন হয় । এখন তোমাদের ইচ্ছের উপরেই সমস্ত নির্ভর করছে ।
গদাই । আমার ইচ্ছের জন্যে আপনি কিছু ভাববেন না, আপনার আদেশ পেলেই আমি কৃতাৰ্থ হই ।
নিবারণ । (স্বগত) যা মনে করেছিলুম তাই। বুড়ো বাপ মাথা খোড়াখুড়ি করে যা করতে না পারলে, একবার ইন্দুকে দেখবামাত্র সমস্ত ঠিক হয়ে গেল । বুড়োরাই শাস্ত্ৰ মেনে চলে, যুবাদের শাস্ত্ৰই এক আলাদা । (প্রকাশ্যে) তা বাপু, তোমার কথা শুনে বড়ো আনন্দ হল । তা হলে একবার আমার মেয়েকে তার মতটা জিজ্ঞাসা করে আসি । তোমরা শিক্ষিত লোক, বুঝতেই পার, বয়ঃপ্ৰাপ্ত মেয়ে, তার সম্মতি না নিয়ে তাকে বিবাহ দেওয়া যায় না ।
গদাই । তা অবশ্য ।
নিবারণ । তা হলে আমি একবার আসি । চন্দ্রবাবুদের এই ঘরে ডেকে দিয়ে যাই ।
[ প্ৰস্থান
শিবচরণের প্রবেশ
শিবচরণ ; তুই এখানে বসে রয়েছিস, আমি তোকে পৃথিবী-সুদ্ধ খুঁজে বেড়াচ্ছি।
গদাই । কেন বাবা ?
শিবচরণ । তোকে যে আজ তারা দেখতে আসবে ।
গদাই । কারা ?
শিবচরণ ; বাগবাজারের চৌধুরীরা ।
গদাই । কেন ।
শিবচরণ। কেন ! না দেখে-শুনে আমনি ফস করে বিয়ে হয়ে যাবে ? তোর বুঝি আর সবুর সইছে
• ?
গদাই । বিয়ে কার সঙ্গে হবে ?
শিবচরণ । ভয় নেই রে বাপু, তুই যাকে চাস তারই সঙ্গে হবে । আমার ছেলে হয়ে তুই যে এত মুকুটুনেছিল, তা তাে জনতুম না। তা সেই বাগবাজারের টাকশালের সঙ্গেই তাের বিয়ে স্থির করে Ք
গদাই । সে কী বাবা ! আপনার মতের বিরুদ্ধে আমি বিয়ে করতে চাই নে- বিশেষ আপনি । নিবারণবাবুকে কথা দিয়েছেন
শিবচরণ ! ( অনেকক্ষণ হা করিয়া গদাইয়ের মুখের দিকে নিরীক্ষণ) তুই খেপেছিস না। আমি

		 এই পাতা শেষ সম্পাদিত হয়েছে ১১:৫৫টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

